
	[bookmark: _Hlk115704726]1. Արդարադատության նախարարություն 
	12․05.2026թ.

	
	N /27.2.2/24386-2026

	Նախագծի վերաբերյալ հայտնում ենք հետևյալը՝ 
Նախագծի հիմնավորման համաձայն նշվում է այն հանգամանքը, որ գործող կարգավորման ձևակերպումը հակասում է բյուջետային երաշխիքի հատկացման տրամաբանությանը, սակայն չի ներկայացվում բավարար իրավական և գործնական հիմնավորում առ այն, թե գործող կարգավորման կիրառման ընթացքում կոնկրետ ինչ իրավական անորոշություններ, հակասություններ կամ կիրառման խնդիրներ են ի հայտ գալիս, ինչպես նաև պարզ չէ, թե նշված «տրամաբանություն» ձևակերպման ներքո նկատի է առնվում իրավական, ֆինանսական, թե բյուջետային երաշխիքի կիրառման սկզբունքային մոտեցումների հետ կապված խնդիրներ։
Բացի այդ, հիմնավորմամբ արտացոլված չէ առաջարկվող փոփոխության արդյունքում ակնկալվող իրավական հետևանքը և կարգավորման գործնական ազդեցությունը։ Հստակեցված չէ, թե փոփոխության ընդունմամբ ինչ խնդիր է լուծվելու, ինչպես է փոփոխվելու բյուջետային երաշխիքով ապահովված պարտավորությունների կատարման մեխանիզմը և ինչ ազդեցություն է այն ունենալու շահառուների, ֆինանսական կազմակերպությունների և պետության շահերի հավասարակշռության տեսանկյունից։ 
Ուստի, այս առումով առաջարկում ենք հիմնավորումը վերանայել նկատի ունենալով՝ «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը։
	Ընդունվել է։

   

	2. Ֆինանսների նախարարություն 
	11․05.2026թ.

	
	N 01/11-4/12302-2026

	  Նախագծի վերաբերյալ հայտնում ենք հետևյալը.
Նախագծի 1-ին կետի 2-րդ ենթակետով նախատեսվում է սահմանել, որ այն դեպքում, երբ խաղող վերամշակող տնտեսավարողների աջակցության ծրագրով տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ֆինանսական կառույցի (ՖԿ) կողմից գրավադրված գույքի նկատմամբ իրականացվում է իրացման գործողություն, ապա գույքի իրացման արդյունքում առաջացող գումարի՝ ՖԿ-ի կողմից հատկացված վարկի գծով գոյացած պարտավորությունների ծավալի գերազանցող մասն ուղղվում է վարկի՝ բյուջետային երաշխիքով ապահովված մասի մարմանը:
Որոշման գործող կարգավորումը փոփոխելուն դեմ չլինելով՝ առաջարկում ենք նախագծով սահմանել, որ վարկի մայր գումարի մարումները, բացառությամբ գրավի առարկայի նկատմամբ բռնագանձման արդյունքում մարումների, առաջնահերթ կարգով ուղղվում են բյուջետային երաշխիքներով ապահովված պարտավորությունների մարմանը։
	Չի ընդունվել։
    Կառավարության 2026 թվականի մարտի 26-ի «Խաղող վերամշակող տնտեսավարողների աջակցության ծրագիրը և դրա շրջանակներում բյուջետային երաշխիքների տրամադրման կարգը հաստատելու մասին» N 387-Լ որոշման  4-րդ կետի 3-րդ ենթակետով սահմանվել է, որ վարկի մայր գումարի մարումներն առաջնային կարգով ուղղվում են բյուջետային երաշխիքներով ապահովված պարտավորությունների մարմանը, իսկ առաջարկվող փոփոխություններով նախատեսվում է, որ եթե տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ՖԿ-ի կողմից գրավադրված գույքի նկատմամբ իրականացվում է իրացման գործողություն, ապա գույքի իրացման արդյունքում առաջացող գումարի ՖԿ-ի կողմից հատկացված վարկի գծով գոյացած պարտավորությունների ծավալի գերազանցող մասն ուղղվում է վարկի բյուջետային երաշխիքով ապահովված մասի մարմանը։ Հետևաբար առաջարկվող փոփոխությունների ընդունմամբ նշված հարաբերությունները կարգավորվում են և առաջարկվող՝ «բացառությամբ գրավի առարկայի նկատմամբ բռնագանձման արդյունքում մարումների» դրույթը ներառելու անհրաժեշտությունը բացակայում է։

	3. Տարածքային կառավարման և ենթակառուցվածքների նախարարություն 
	11․05․2026թ.

	
	N ԴԽ/15.2/17749-2026

	Նախագծի վերաբերյալ դիտողություն և առաջարկություն չկա։
	



